
	తే.	
గొనములకునెల్ల నాటపట్టనఁగఁజాలి

జాలువాబొమ్మపోల్కి నన్నేలవేల్పు

జింకతాలుపుచెంగటఁ జేరి యడుగుఁ

దమ్ములకు మ్రొక్కులిడియున్న కొమ్మఁ జూచి.

	క.	
పలుతెఱఁగుల దీవనలిడి

వలనుగ నత్తమ్మిచూలివంగడపుంజా

బిలి యలఱేనిం గని యి

చ్చెలి యెవ్వరిపడుచు తెలియఁ జెప్పుము దీనిన్.

నీలకుఁ దగినవరునిగుఱించి బ్రాహ్మణుఁడును గుంభకుఁడును మాటలాడుట

	క.	
అరచేతివ్రాలు చూచిన

దొర యెందును లేనిదొడ్డదొరఁ జేకొని బల్

సిరుల నిరవందఁగల దీ

విరిఁబోఁడి జగంబులెల్ల విరివిగఁ బొగడన్.

	తే.	
గొప్పకన్నులు నిడువాలుఁగురులుఁ జెలఁగు

కౌనుఁ గెంజాయ నలరుకేల్గవయు నడుగు

లును మొనల్గలపలుచాలుపును దనర్చెఁ

గన్నియలమిన్న కివియె మేల్చిన్నె వన్నె.

	చ.	
అనుటయు బాఁపనయ్య కతఁ డర్మిలి నిట్లని పల్కె దేవరా!

విను మిది నాదుపట్టి కడువేడుక నెప్పుడు నీల యంచు నీ

గొనములప్రోకఁ బిల్తు మిదిగో నిపు డీననఁబోఁడి కందమౌ

		 ఈ పేజీలో చివరి మార్పు 15 మార్చి 2022న 14:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

